
یا رسول اللہ! اللہ تعالی حق کو بیان کرنے سے حیا نہیں کرتا۔
آپ یہ بتائیں کہ جب عورت کو احتلام ہو جائے تو کیا اس پر
بھی غسل واجب ہے؟۔ اس پر رسول اللہ صلى الله عليه وسلم نے فرمایا: ہاں،

جب وہ پانی دیکھ لے۔

ام سلمہ رضی اللہ عنہا سے روایت ہے کہ ابو طلحہ کی بیوی ام سلیم رضی اللہ عنہا رسول اللہ صلى الله عليه وسلم کے پاس
آئیں اور کہنے لگیں: یا رسول اللہ! اللہ تعالی حق کو بیان کرنے سے حیا نہیں کرتا۔ آپ یہ بتائیں کہ جب

عورت کو احتلام ہو جائے، تو کیا اس پر بھی غسل واجب ہے؟۔ اس پر رسول اللہ صلى الله عليه وسلم نے فرمایا: ہاں، جب وہ
پانی دیکھ لے۔

[صحیح] [متفق علیہ]

ام سلیم انصاریہ رضی اللہ عنہا نبی صلى الله عليه وسلم کے پاس ایک مسئلہ پوچھنے کے لئے آئیں۔ چونکہ ان کے سوال کا تعلق شرم
گاہوں سے تھا جن کے ذکر سے عموما حیاء محسوس کی جاتی ہے اس لئے انہوں نے اپنا سوال رکھنے سے پہلے
تمہید باندھی تاکہ سننے والوں پر اس کا اثر کچھ کم ہو جائے۔ کہنے لگیں کہ اللہ عز و جل جو بذات خود حق ہیں،
ایسی حق بات کے بیان سے نہیں رکتا جسے ذکر کرنے میں حیاء محسوس کی جاتی ہے جب کہ اس کے بیان میں
کوئی فائدہ ہو۔ اس مقدمہ کو ذکر کرنے کے بعد جس سے ان کے سوال کی شدت کم ہو گئی، ام سلیم رضی اللہ
عنہا اصل موضوع کی طرف آئیں اور پوچھنے لگیں: اگر عورت خواب میں دیکھے کہ وہ مجامعت کر رہی ہے تو کیا
اس پر غسل کرنا واجب ہو جاتا ہے؟ نبی صلى الله عليه وسلم نے فرمایا: ہاں، اس پر غسل واجب ہو جاتا ہےجب کہ وہ شہوت سے

نکلنے والے پانی (مادہ منویہ) کو دیکھ لے۔

https://www.sunnah.global/hadeeth/ur/show/3351

